
Profesorët e shkollave të mesme mësojnë si t’i përdorin 
kompjuterët në orët mësimore  
 
2 838 profesorë të shkollave të mesme nga të gjitha 91 shkollat e mesme në Maqedoni e mbaruan 
trajnimin, i cili përqendrohej në përdorimin e kompjuterëve në mësimin e lëndëve, siç janë lëndët natyrore 
dhe gjuhët e huaja. Trajnimi, i sponsorizuar nga Agjencia për zhvillim ndërkombëtar i Shteteve të 
Bashkuara (USAID), e cila është pjesë e misionit amerikan në Maqedoni, solli në pah disa nga metodat 
më moderne mësimore të cilat përdoren në Shtetet e Bashkuara dhe Evropë.       
 
Mbarimi i suksesshëm i programit ambicioz, për të cilin u nevojitën 2 vite, do të shënohet me një 
ceremoni në të cilën do të marrin pjesë Drejtori i zyrës për arsim të USAID-it Dwaine Lee dhe Zëvendës 
Ministri i arsimit dhe shkencës Jovan Llazarov.  
 
Programi trajnues i projektit e-Shkollë të USAID-it, aftësoi profesorët të shfrytëzojnë mësimin e bazuar në 
projekte, me të cilin nxënësve u jepen projekte që përfshijnë përdorimin e programeve si Microsoft 
PowerPoint, Publisher dhe FrontPage, si dhe internetin dhe blogjet. Përveç kësaj profesorët kanë mësuar 
përdorimin e kompjuterëve për të përgatitur planet mësimore, të zhvillojnë orë inovative mësimore dhe të 
komunikojnë me kolegë dhe institucione të tjera arsimore. Së fundi, nxënësit u inkurajuan të përdorin 
teknologjinë kompjuterike për të komunikuar mes vete.      
  
 
SHËNIME PËR REDAKTOR�T:  
Populli i Amerikës, nëpërmjet USAID-it, që nga viti 1993 ka investuar në Maqedoni më shumë se 
450 milion dollarë amerikan. Momentalisht janë duke u implementuar më shumë se 20 projekte me 
vlerë prej 30 milion dollarë në vit. Këto projekte janë përpiluar për të mbështetur tranzicionin e 
Maqedonisë në demokraci multi-etnike dhe të bazuar në tregun e lirë. Projektet përfshijnë iniciativa 
për përshpejtimin e rritjes ekonomike, zhvillimin e institucioneve demokratike dhe arsimimin e 
qytetarëve për një ekonomi moderne. USAID-i siguron ndihmë ekonomike dhe humanitare në më 
shumë se 100 shtete. Për informata plotësuese Ju lutemi vizitoni faqen: http://macedonia.usaid.gov  
 
Gjatë tre viteve të fundit, në bashkëpunim me Ministrinë e arsimit dhe shkencës, projekti e-Shkollë ka 
instaluar 5 300 kompjuterë të dhuruar nga Republika Popullore e Kinës, në të gjitha shkollat shtetërore në 
Republikën e Maqedonisë. Projekti gjithashtu: 

• ka udhëhequr trajnime për aftësim themelor mbi teknologjinë informative dhe të komunikimit 
(TIK) për 1 902 profesorë të shkollave të mesme; 

• ka përkthyer dhe përshtatur “softuerin arsimor ToolKid” për  fëmijët parashkollorë dhe ata të 
grupit klasor dhe ua dhuroi atë 100 shkollave fillore në mbarë Maqedoninë; 

• ka ndihmuar krijimin e ueb portalit të parë arsimor në Maqedoni (www.schools.edu.mk), i cili 
mundëson shkëmbimin e informatave, materialeve dhe përvojave në mes mësuesve dhe 
nxënësve të shkollave fillore dhe të mesme, si dhe institucioneve tjera arsimore  

 
Momentalisht projekti mban trajnimin “përdorimi i TIK-së në shkollat fillore”, me të cilin parashikohet të 
aftësohen mbi 5 000 arsimtarë. 


